
ກອງປະຊຸມຂອງອົງການແຮງງານສາກົນ 

______ 

ບົດແນະນ ຳເລກທ ີ202 

ບົດແນະນ ຳວ່ຳດ້ວຍຖຳນກຳນປົກປ້ອງສັງຄົມແຫ່ງຊຳດ 

ກອງ         ຂອງອ ງກ  ແຮງງ    ກ  .  

ຈັດຂ້ຶນທີ່ນະຄອນເຊີແນວ, ປະເທດສະວິດເຊີແລນ ໂດຍຄະນະບໍລິຫານງານຂອງຫ້ອງການ 

ອົງການແຮງງານສາກົນ ແລະ ໄດ້ປະຊຸມກັນໃນກອງປະຊຸມແຮງງານສາກົນ ຄ້ັງທີ 101, 

ເມ່ືອວັນທີ 30 ພຶດສະພາ 2012,  

 ໂດຍຢືນຢັນວ່າສິດທິໃນການປະກັນສັງຄົມແມ່ນສິດທິມະນຸດ, ແລະ 

 ໂດຍຮັບຮູ້ວ່າສິດທິໃນການປະກັນສັງຄົມທີ່ຄຽງຄູ່ກັບການສ່ົງເສີມການມີວຽກເຮັດງານ

ທໍາຄືສ່ິງຈໍາເປັນໃນການພັດທະນາ ແລະ ການຈະເລີນເຕີບໂຕຂອງເສດຖະກິດ ແລະ ສັງຄົມ, 

ແລະ 

 ໂດຍຮັບຮ້ ູວ່າການປະກັນສັງຄົມເປັນເຄ່ືອງມືທີ່ສໍາຄັນຢ່າງໜຶ່ງເພ່ືອປ້ອງກັນ ແລະ 

ຫລຸດຜ່ອນຄວາມທຸກຍາກ, ຄວາມບ່ໍສະເໝີພາບ, ຄວາມດ້ອຍໂອກາດໃນສັງຄົມ ແລະ ການ

ທີ່ບ່ໍມີຄວາມໝັ້ນຄົງໃນສັງຄົມ, ທັງເປັນການສ່ົງເສີມໃຫ້ທຸກຄົນມີໂອກາດເທົ່າທຽມກັນ ແລະ ມີ

ຄວາມສະເໝພີາບລະຫວ່າງຍິງ-ຊາຍ ແລະ ເຊ້ືອຊາດ, ແລະ ເປັນການຊຸກຍູ້ໃຫ້ມີການຫັນປ່ຽນ

ຈາກການມີວຽກເຮັດງານທໍາຢູ່ເສດຖະກິດນອກລະບົບເຂ້ົາສູ່ເສດຖະກິດໃນລະບົບ, ແລະ 

 ໂດຍພິຈະລະນາວ່າການປະກັນສັງຄົມເປັນການລົງທຶນໃສ່ຄົນເພ່ືອສ້າງຄວາມອາດສາ 

ມາດໃຫ້ເຂົາເຈ້ົາປັບຕົວເຂ້ົາໃນສະພາບການປ່ຽນແປງຂອງເສດຖະກິດ ແລະ ຕະຫລາດແຮງ

ງານ, ແລະ ໃນຂະນະທີລ່ະບົບປະກັນສັງຄົມຊ່ວຍເຮັດໃຫ້ສະພາບເສດຖະກິດ ແລະ ສັງຄົມມີ

ຄວາມສະຖຽນລະພາບ, ການປະກັນສັງຄົມຍັງຈະຊ່ວຍປັບສະພາບໃນເມ່ືອເກີດມີວິກິດການ 

ແລະ ການປ່ຽນແປງອ່ືນໆ, ທັງຊ່ວຍສ່ົງເສີມໃຫ່ເສດຖະກິດມີຄວາມໝັ້ນທ່ຽງຫລາຍຂ້ຶນ, ແລະ 

 ໂດຍພິຈະລະນາວ່າການວາງນະໂຍບາຍທີ່ເປັນບຸລິມະສິດໃຫ້ແກ່ການປົກປ້ອງສັງຄົມນ້ັນ

ມີເປ້ົາໝາຍເພ່ືອສ່ົງເສີມການພັດທະນາທີ່ຍືນຍົງຄົງຕົວໃນໄລຍະຍາວໂດຍປະສານສົມທົບກັບ

ການມີສ່ວນຮ່ວມຂອງພາກສ່ວນຕ່າງໆ ໃນສັງຄົມ ອັນນໍາມາເຊ່ິງການແກ້ໄຂບັນຫາຄວາມທຸກ

ຍາກທີ່ຮ້າຍແຮງ ແລະ ການຫລຸດຜ່ອນຄວາມບ່ໍສະເໝີພາບ ແລະ ຄວາມແຕກໂຕນກັນໃນ

ສັງຄົມຢ່ ູໃນ ແລະ ລະຫວ່າງພາກພ້ືນ, ແລະ 

 ໂດຍຮັບຮອງວ່າການຫັນປ່ຽນໄປສູ່ການມີວຽກເຮັດງານທໍາຢູ່ເສດຖະກິດໃນລະບົບ ແລະ 

ການສ້າງລະບົບປະກັນສັງຄົມທີ່ມີຄວາມຍືນຍົງຄົງຕົວຄວນໄດ້ຮັບການສະໜັບສະໜູນເຊ່ິງກັນ 

ແລະ ກັນ, ແລະ 

 ໂດຍຫວນຄືນວ່າຖະແຫລງການຟີລາແດນເຟຍຍອມຮັບພັນທະທີ່ເປັນຄໍາໝັ້ນສັນຍາຂອງ

ອົງການແຮງງານສາກົນທີ່ມີສ່ວນຊ່ວຍ “ບັນລຸຜົນສໍາເລັດໃນການເສີມຂະຫຍາຍການປະກັນ

ສັງຄົມເພ່ືອເຮັດໃຫ້ຜູ້ທີ່ຕ້ອງການຄວາມຊ່ວຍເຫລືອສາມາດສ້າງລາຍຮັບຂ້ັນພ້ືນຖານເນ່ືອງ

ຈາກໄດ້ຮັບການປົກປ້ອງ ແລະ ສາມາດເຂ້ົາເຖິງການປ່ິນປົວທາງການແພດ”, ແລະ 

 ໂດຍພິຈະລະນາວ່າຖະແຫລງການສາກົນວ່າດ້ວຍສິດທິມະນຸດ, ໂດຍສະເພາະໃນມາດຕາ 

22 ແລະ 25, ແລະ ຂ້ໍຕົກລົງທີ່ເປັນລະບຽບຂອງສາກົນວ່າດ້ວຍສິດທິທາງເສດຖະກິດ, 

ວັດທະນະທໍາ ແລະ ສັງຄົມ, ໂດຍສະເພາະໃນມາດຕາ 9,11 ແລະ 12, ແລະ 

 ໂດຍພິຈະລະນາວ່າ, ມາດຕະຖານຂອງອົງການແຮງງານສາກົນກ່ຽວກັບການປະກັນ

ສັງຄົມ, ໂດຍສະເພາະສົນທິສັນຍາ(ເລກທີ 102), ປີ 1952, ວ່າດ້ວຍ(ມາດຕະຖານ

ຂ້ັນຕ່ໍາ)ຂອງການປະກັນສັງຄົມ, ບົດແນະນໍາ(ເລກທີ 67), ປີ 1944, ວ່າດ້ວຍການ

ຮັບປະກັນການມີລາຍໄດ້, ແລະ ບົດແນະນໍາ (ເລກທີ 69), ປີ 1944, ວ່າດ້ວຍການປ່ິນປົວທາງ

ການແພດ, ແລະ ໂດຍສັງເກດເຫັນວ່າມາດຕະຖານທີກ່່າວມານ້ີເປັນຂ້ໍມູນອ້າງອີງ ແລະ ຍັງຈະ

ສືບຕ່ໍເປັນບ່ອນອີງທີ່ສໍາຄັນໃຫ້ແກ່ລະບົບປະກັນສັງຄົມ, ແລະ 

 ໂດຍຫວນຄືນວ່າຖະແຫລງການຂອງອົງການແຮງງານສາກົນວ່າດ້ວຍຄວາມຍຸດຕິທໍາໃນ

ສັງຄົມເພ່ືອເສີມຂະຫຍາຍຄວາມເປັນທໍາໃນທົ່ວໂລກ ຍອມຮັບວ່າ “ຄໍາໝັ້ນສັນຍາ ແລະ 

ຄວາມພະຍາຍາມຂອງບັນດາປະເທດສະມາຊິກຂອງອົງການແຮງງານກົນ ລວມທັງອົງການ

ແຮງງານສາກົນເອງ ທີ່ຈະຈັດຕ້ັງປະຕິບັດພາລະໜ້າທີຂ່ອງຕົນ, ມາດຕະຖານແຮງງານສາກົນ 

ແລະ ນະໂຍບາຍທາງດ້ານເສດຖະກິດ ແລະ ສັງຄົມ ເພ່ືອສ່ົງເສີມການມີວຽກເຮັດງານທໍາ ແລະ 

ການເຮັດວຽກທີມີ່ຄຸນຄ່າ-ເປັນທໍາ, ບັນດາປະເທດສະມາຊິກຄວນອີງຕາມ ... (ii) ພັດທະນາ 

ແລະ ສ່ົງເສີມມາດຕະການນການປົກປ້ອງສັງຄົມ ... ໃຫ້ແທດເໝາະກັບສະພາບການຂອງ

ແຕ່ລະປະເທດ ແລະ ມີຄວາມຍືນຍົງ, ລວມທັງການສ່ົງເສີມໃຫ້ທຸກຄົນໄດ້ຮັບຜົນປະໂຫຍດ 

ຈາກການປະກັນສັງຄົມ”, ແລະ 

 ໂດຍພິຈະລະນາວ່າມະຕິ ແລະ ຂ້ໍຕົກລົງວ່າດ້ວຍການຄ້ົນຄວ້າກ່ຽວກັບການປົກປ້ອງ

ສັງຄົມ(ການປະກັນສັງຄົມ)ໄດ້ຖືກຮັບຮອງເອົາໃນກອງປະຊຸມໃຫຍ່ຂອງອົງການແຮງງານ

ສາກົນ ຄ້ັງທີ 100   (ປີ 2011), ເຊ່ິງຍອມຮັບວ່າມັນມີຄວາມຈໍາເປັນທີຈ່ະຕ້ອງມີບົດແນະນໍາ 

ແລະ ຄໍາແນະນໍາເພ່ີມຕ່ືມໄປຄຽງຄູ່ກັບມາດຕະຖານຂອງອົງການແຮງງານສາກົນກ່ຽວກັບການ

ປະກັນສັງຄົມເພ່ືອຊ່ວຍໃຫ້ບັນດາປະເທດສະມາຊິກສາມາດສ້າງຄວາມເຂ້ັມແຂງໃນຖານການ

ປົກປ້ອງສັງຄົມໃຫ້ເໝາະກັບສະພາບ ແລະ ລະດັບການພັດທະນາຂອງແຕ່ລະປະເທດ ທັງກາຍ

ເປັນສ່ວນໜຶ່ງຂອງລະບົບປະກັນສັງຄົມທີ່ຄົບວົງຈອນ, ແລະ 

 ໂດຍໄດ້ຕົກລົງຮັບຮອງເອົາຂ້ໍສະເໜີຕ່າງໆກ່ຽວກັບຖານການປົກປ້ອງສັງຄົມເປັນຫົວຂ້ໍທີ່ສ່ີ

ໃນວາລະ ຂອງກອງປະຊຸມ, ແລະ 

 ໂດຍໄດ້ກໍານົດວ່າຂ້ໍສະເໜເີຫລ່ົານ້ີຄວນຖືກສ້າງເປັນບົດແນະນໍາ ເຊ່ິງໄດ້ຮັບຮອງເອົາເມ່ືອ

ວັນທີ 14 ມິຖຸນາ 2012, ເຊ່ິງເອ້ີນວ່າບົດແນະນໍາກ່ຽວກັບຖານການປົກປ້ອງສັງຄົມ, ປີ 2012. 

I. ຈຸດປະສົງ, ຂອບເຂດ ແລະ ຫລັກກຳນ 

 

1. ບົດແນະນໍາສະບັບນ້ີມີຂ້ໍແນະນໍາໃຫ້ບັນດາປະເທດສະມາຊິກຄວນປະຕິບັດດ່ັງນ້ີ: 

(ກ) ສ້າງ ແລະ ພັດທະນາຖານການປົກປ້ອງສັງຄົມໃຫ້ເປັນອົງປະກອບພ້ືນຖານຂອງລະບົບ

ປະກັນສັງຄົມແຫ່ງຊາດ, ໂດຍສອດຄ່ອງກັບສະພາບການຂອງແຕ່ລະປະເທດ; ແລະ 

(ຂ) ຈັດຕ້ັງປະຕິບັດຖານການປົກປ້ອງສັງຄົມໂດຍມີຍຸດທະສາດ ເພ່ືອເສີມຂະຫຍາຍລະບົບ

ປະກັນສັງຄົມໃຫ້ຮັບປະກັນຜົນປະໂຫຍດແກ່ຫລາຍໆຄົນໃນລະດັບສູງຂ້ຶນຢ່າງຕ່ໍເນ່ືອງ 

ເທົ່າທີ່ຈະປະຕິບັດໄດ້ ເຊ່ິງອີງໃສ່ມາດຕະຖານຂອງອົງການແຮງງານສາກົນກ່ຽວກັບການ

ປະກັນສັງຄົມ. 

2. ຈຸດປະສົງຂອງບົດແນະນໍາຄືການສ່ົງເສີມໃຫ້ຖານການປົກປ້ອງສັງຄົມເປັນແບບ

ແຜນທີ່ໄດ້ກໍານົດຂ້ຶນໂດຍລັດຖະບານເຊ່ິງຈະຮັບປະກັນຄວາມໝັ້ນຄົງຂອງສັງຄົມໃນລະດັບ

ພ້ືນຖານ ດ້ວຍການປ້ອງກັນ ຫລື ລົບລ້າງຄວາມທຸກຍາກ, ປົກປ້ອງຜູ້ທີ່ຢູ່ໃນຄວາມສ່ຽງ ແລະ ຜູ້

ດ້ອຍໂອກາດໃນສັງຄົມ. 

3. ເພ່ືອນໍາໃຊ້ບົດແນະນໍາສະບັບນ້ີໃຫ້ເກີດຜົນ ແລະ ປະຕິບັດຕາມພາລະບົດບາດ 

ອັນຕ້ົນຕໍ ແລະ ໂດຍລວມ, ບັນດາປະເທດສະມາຊິກຄວນປະຕິບັດຕາມຫລັກການດ່ັງນ້ີ: 

(ກ) ມີການປົກປ້ອງຢູ່ທຸກແຫ່ງຫົນ ໂດຍຄວາມພ້ອມພຽງຮຽງໜ້າກັນໃນສັງຄົມ; 

(ຂ) ມີສິດທິທີໄ່ດ້ຮັບຜົນປະໂຫຍດ ໂດຍອີງໃສ່ລະບຽບກົດໝາຍ; 

(ຄ) ໃຫ້ທຸກຄົນໄດ້ຮັບຜົນປະໂຫຍດຢ່າງພຽງພໍ ແລະ ອາດຈະໄດ້ຮັບຜົນປະໂຫຍດອ່ືນທີ່ 

ຕາມມາ; 

(ງ) ບ່ໍມີການຈໍາແນກ, ມີຄວາມສະເໝີພາບລະຫວ່າງຍິງ-ຊາຍ ແລະ ຕອບສະໜອງແກ່ຜູ້ທີ່

ຕ້ອງການໆຊ່ວຍເຫລືອພິເສດ; 

(ຈ) ທຸກຄົນໃນສັງຄົມມີໂອກາດເຂ້ົາຮ່ວມ ລວມທັງຜູ້ທີ່ຢູ່ເສດຖະກິດນອກລະບົບ; 

(ສ) ເຄົາຮົບສິດທິ ແລະ ກຽດສັກສີຂອງປະຊາຊົນ ຜູ້ທີ່ຈະໄດ້ຮັບການຄຸ້ມຄອງຈາກການປະກັນ

ສັງຄົມ; 

(ຊ) ພັດທະນາໃຫ້ເກີດຜົນປະໂຫຍດຢ່າງຕ່ໍເນ່ືອງ ໂດຍການວາງເປ້ົາໝາຍ ແລະ ໄລຍະເວລາ

ຈັດຕ້ັງປະຕິບັດ; 

(ຍ) ຮ່ວມກັນເຮັດໃຫ້ລະບົບປະກັນສັງຄົມເກີດຜົນປະໂຫຍດໂດຍມີຄວາມສົມດູນລະຫວ່າງຜູ້

ໃຫ້ການສະໜັບສະໜູນທາງດ້ານງົບປະມານ ແລະ ຜູ້ທີໄ່ດ້ຮັບຜົນປະໂຫຍດ; 

(ດ) ຄ້ົນຄວ້າ ແລະ ນໍາໃຊ້ຫລາຍໆວິທີການ ລວມທັງກົນໄກທາງການເງິນ ແລະ ລະບົບການ

ບໍລິການ; 

(ຕ) ມີຄວາມໂປ່ງໃສ, ມີຄວາມຮັບຜິດຊອບ ແລະ ມີການບໍລິຫານ ແລະ ຄຸ້ມຄອງທາງດ້ານ

ການເງິນຢ່າງມີປະສິດທິພາບ; 

(ຖ) ກ່ໍໃຫ້ເກີດມີຄວາມຍືນຍົງທາງດ້ານເສດຖະກິດ, ມີແຫລ່ງທຶນ ແລະ ງົບປະມານ ໂດຍ

ຍຶດໝັ້ນບົນພ້ືນຖານຄວາມຍຸດຕິທໍາ ແລະ ມີຄວາມສະເໝພີາບ; 

(ທ) ສອດຄ່ອງກັບຍະໂຍບາຍແຫ່ງຊາດທາງດ້ານເສດຖະກິດ, ສັງຄົມ ແລະ ການມີວຽກເຮັດ

ງານທໍາ; 

(ນ) ສອດຄ່ອງກັບພາລະບົດບາດຂອງສະຖາບັນຕ່າງໆທີພົ່ວພັນກັບການປົກປ້ອງສັງຄົມ; 

(ບ) ຮັບປະກັນການບໍລິການຂອງພາກລັດໃຫ້ມີຄຸນນະພາບສູງເພ່ືອປະກອບສ່ວນເຂ້ົາໃນກ  

    ກ  ຂອງລະບົບປະກັນສັງຄົມ; 

(ປ) ມີປະສິດທິຜົນ ແລະ ສາມາດເຂ້ົາເຖິງການຮ້ອງຟ້ອງ ແລະ ອຸທອນ; 

(ຜ) ມີການຕິດຕາມການຈັດຕ້ັງປະຕິບັດເປັນປົກກະຕິ ແລະ ມີການການປະເມີນຜົນເປັນໄລ

ຍະ; 

(ຝ) ໃຫ້ຄວາມເຄົາຮົບແກ່ການຕ່ໍລອງແບບລວມໝູ່ ແລະ ສິດທິໃນການຮວມຕົວກັນຂອງຊາວ

ຜູ້ອອກແຮງງານ; ແລະ 

(ພ) ອົງການສາມຝ່າຍຕ້ອງມີສ່ວນຮ່ວມ ແລະ ມີການປຶກສາຫາລືກັບພາກສ່ວນອ່ືນທີ່

ກ່ຽວຂ້ອງ. 

 

II. ຖຳນກຳນປົກປ້ອງສັງຄົມ 

 

4. ບັນດາປະເທດສະມາຊິກຄວນສ້າງ ແລະ ພັດທະນາຖານການປົກປ້ອງສັງຄົມ ໂດຍ

ໄວເທົ່າທີ່ຈະປະຕິບັດໄດ້ ເພ່ືອຮບັປະກັນຜົນປະໂຫຍດຂ້ັນພ້ືນຖານຈາກການປະກັນສັງຄົມ. 

ການຮັບປະກັນຕ້ອງມີຄວາມແນ່ນອນໃຫ້ທຸກຄົນໄດ້ຮັບຜົນປະໂຫຍດຂ້ັນພ້ືນຖານຢ່າງຕ່ໍເນ່ືອງ 

ແລະ ສາມາດເຂ້ົາເຖິງການຮັກສາສຸຂະພາບທີ່ຈໍາເປັນ ແລະ ຮັບປະກັນການມີລາຍໄດ້

ຂ້ັນພ້ືນຖານ ລວມທັງການເຂ້ົາເຖິງການບໍລິການ ແລະ ສາທາລະນະປະໂຫຍດອ່ືນໆ ທີ ່

ລັດຖະບານເຫັນວ່າຈໍາເປັນ. 

5. ຖານການປົກປ້ອງສັງຄົມທີ່ໄດ້ອ້າງອີງໃນຂ້ໍທີສ່ີຄວນປະກອບມີເງ່ືອນໄຂພ້ືນຖານດ່ັງ

ລຸ່ມນ້ີ: 

(ກ) ທຸກຄົນສາມາດເຂ້ົາເຖິງການບໍລິການຂອງພາກລັດ ແລະ ສາທາລະນະປະໂຫຍດເຊ່ັນ: 

ການຮັກສາສຸຂະພາບທີ່ຈໍາເປັນ, ໄດ້ຮັບການເອົາໃຈໃສ່ເວລາເກີດລູກ ເຊ່ິງການບໍລິການ

ຂອງພາກລັດຄວນມີຄວາມເໝາະສົມກັບເງ່ືອນໄຂ, ສາມາດເຂ້ົາເຖິງໄດ້, ເປັນທີຍ່ອມຮັບ 

ແລະ ມີຄຸນນະພາບ; 

(ຂ) ຮັບປະກັນໃຫ້ເດັກນ້ອຍໄດ້ຮັບນະໂຍບາຍຂ້ັນພ້ືນຖານ, ຢ່າງນ້ອຍລັດຖະບານຄວນກໍານົດ

ນະໂຍບາຍຂ້ັນຕ່ໍາສຸດ ເພ່ືອໃຫ້ເຂົາເຈ້ົາໄດ້ຮັບໂພຊະນາການ, ການສຶກສາ, ການເອົາໃຈ

ໃສ່, ການບໍລິການຂອງພາກລັດ ແລະ ສ່ິງສາທາລະນະປະໂຫຍດອ່ືນໆ; 

(ຄ) ຮັບປະກັນໃຫ້ກຸ່ມຄົນທີ່ຕ້ອງການຄວາມຊ່ວຍເຫລືອພິເສດມີລາຍໄດ້ຂ້ັນພ້ືນຖານ, ຢ່າງ

ນ້ອຍລັດຖະບານຄວນກໍານົດນະໂຍບາຍຂ້ັນຕ່ໍາສຸດໃຫ້ເຂົາເຈ້ົາ ໂດຍສະເພາະກຸ່ມຄົນທີ່ຢູ່

ໃນເກນອາຍຸເຮັດວຽກ ແຕ່ບ່ໍມີລາຍຮັບພຽງພໍຍ້ອນເຈັບປ່ວຍ, ບ່ໍໄດ້ເຮັດວຽກ, ເກີດລູກ, 

ແລະ ພິການ; ແລະ  

(ງ) ຮັບປະກັນໃຫ້ຜູ້ສູງອາຍຸມີລາຍໄດ້ຂ້ັນພ້ືນຖານ, ຢ່າງນ້ອຍລັດຖະບານຄວນກໍານົດນະ

ໂຍບາຍຂ້ັນຕ່ໍາສຸດໃຫ້ເຂົາເຈ້ົາ.  

6. ອີງຕາມພັນທະສາກົນທີ່ບັນດາປະເທດສະມາຊິກຕ້ອງປະຕິບັດ, ປະເທດສະມາຊິກ 

ຄວນຮັບປະກັນໃຫ້ປະຊາຊົນທຸກຄົນ ແລະ ເດັກນ້ອຍໄດ້ຮັບນະໂຍບາຍຂ້ັນພ້ືນຖານຈາກການ

ປະກັນສັງຄົມ ໂດຍທີລັ່ດຖະບານຄວນວາງລະບຽບກົດໝາຍເພ່ືອຮັດກຸມໃນການຈັດຕ້ັງປະ 

ຕິບັດ. 

7. ການຮັບປະກັນຜົນປະໂຫຍດຂ້ັນພ້ືນຖານຂອງການປະກັນສັງຄົມຄວນເປັນໄປຕາມ

ກົດໝາຍ. ລະບຽບ ແລະ ນິຕິກໍາແຫ່ງຊາດຄວນລະບຸຂອບເຂດ, ເງ່ືອນໄຂ ແລະ ປະເພດຂອງ

ຜົນປະໂຫຍດທີ່ຈະໄດ້ຮັບ ເພ່ືອຮັດກຸມການປະຕິບັດນະໂຍບາຍໃຫ້ມີປະສິດທິພາບ. ການຮ້ອງ

ຟ້ອງ ແລະ ການອຸທອນຄວນດໍາເນີນໄປດ້ວຍຄວາມຍຸດຕິທໍາ, ຄວາມໂປ່ງໃສ, ມີ

ປະສິດທິພາບ, ກະທັດຮັດ, ວ່ອງໄວ ແລະ ບ່ໍສ້ິນເປືອງ ໂດຍຕ້ອງໄດ້ລະບຸໄວ້ໃນລະບຽບເຊ່ັນ

ກັນ. ການຮ້ອງຟ້ອງ ແລະ ການອຸທອນບ່ໍໄດ້ເສຍຄ່າທໍານຽມ. ລະບົບປະກັນສັງຄົມຄວນໄດ້ຮັບ

ການຈັດຕ້ັງປະຕິບັດໂດຍຖືກຕ້ອງຕາມກົດໝາຍ. 

8. ການກໍານົດເງ່ືອນໄຂເພ່ືອຮັບປະກັນຜົນປະໂຫຍດຂ້ັນພ້ືນຖານຂອງການປະກັນ

ສັງຄົມ, ບັນດາປະເທດສະມາຊິກຄວນພິຈະລະນາດ່ັງລຸ່ມນ້ີ: 

(ກ) ຜູ້ທີ່ມີຄວາມຈໍາເປັນໃນການປ່ິນປົວສຸຂະພາບຈະບ່ໍມີອຸປະສັກໃດໆ ແລະ ບ່ໍມີຄວາມສ່ຽງທີ່

ຈະກາຍເປັນຜູ້ທຸກຍ້ອນໄດ້ຈ່າຍຄ່າປ່ິນປົວ. ຄວນພິຈະລະນາການຍົກເວັ້ນຄ່າປ່ິນປົວ

ສຸຂະພາບສໍາລັບຜູ້ທີດ້່ອຍໂອກາດ ແລະ ຜູ້ທີມີຄວາມສ່ຽງ. 

(ຂ) ຮ    ກ  ລາຍໄດ້ຂ້ັນພ້ືນຖານຄວນພຽງພໍກັບການດໍາລົງຊີວິດ. ລັດຖະບານຄວນກໍານົດ

ລາຍໄດ້ຂ້ັນພ້ືນຖານໂດຍສົມທຽບກັບຄ່າຄອງຊີບ, ອັດຕາຂອງຄວາມທຸກຍາກແຫ່ງຊາດ, 

ເງິນນະໂຍບາຍທີ່ໄດ້ຮັບຈາກການຊ່ວຍເຫລືອຂອງສັງຄົມ ຫລື ອີງໃສ່ກົດໝາຍ ຫລື ຂ້ໍ

ກໍານົດ ລວມທັງການສົມທຽບກັບເງ່ືອນໄຂໃນພາກພ້ືນອີກດ້ວຍ; 

(ຄ) ລະດັບນະໂຍບາຍຂ້ັນພ້ືນຖານຂອງການປະກັນສັງຄົມຄວນມີການທົບທວນຄືນເປັນປົກ

ກະຕິໂດຍມີຂ້ັນຕອນທີ່ໂປ່ງໃສ ແລະ ອີງຕາມລະບຽບກົດໝາຍຢ່າງເໝາະສົມ; ແລະ 

(ງ) ການທົບທວນລະດັບນະໂຍບາຍຂ້ັນພ້ືນຖານຂອງການປະກັນສັງຄົມຄວນມີອົງການສາມ

ຝ່າຍເຂ້ົາຮ່ວມ ແລະ ມີການປຶກສາຫາລືກັບພາກສ່ວນອ່ືນທີ່ກ່ຽວຂ້ອງ. 

9. (1)ໃນການສະໜອງນະໂຍບາຍຂ້ັນພ້ືນຖານຂອງການປະກັນສັງຄົມ, ບັນດາປະເທດ

ສະມາຊິກຄວນພິຈະລະນາ ແລະ ນໍາໃຊ້ຫລາຍວິທກີານເພ່ືອຮັບປະກັນການຈັດຕ້ັງປະຕິບັດ 

ລະບົບປະກັນສັງຄົມໃຫ້ເກີດຜົນປະໂຫຍດແກ່ສັງຄົມຢ່າງມີປະສິດທິພາບ ແລະ ປະສິດທິຜົນ

ສູງ ທັງສອດຄ່ອງກັບນະໂຍບາຍແຫ່ງຊາດ. 

 (2) ນະໂຍບາຍອາດລວມມີຜົນປະໂຫຍດແກ່ເດັກນ້ອຍ ແລະ ຄອບຄົວ, ການອຸດ

ໜູນເມ່ືອເຈັບເປັນ ແລະ ການປ່ິນປົວສຸຂະພາບ, ການອຸດໜູນເກີດລູກ, ການຊ່ວຍເຫລືອ

ຜູ້ພິການ, ຜູ້ສູງອາຍຸ, ຜູ້ທີ່ລອດຊີວິດຈາກເຫດການຕ່າງໆ, ຜູ້ຫວ່າງງານ, ການອູ້ມຊູໃຫ້ມີວຽກ

ເຮັດງານທໍາ, ການຊົດເຊີຍອຸປະຕິເຫດແຮງງານ, ແລະ ການອຸດໜູນອ່ືນໆດ້ວຍເງິນ ຫລື 

ດ້ວຍສ່ິງຕອບແທນ. 

 (3) ລະບົບປະກັນສັງຄົມມີຫລາຍປະເພດເຊ່ິງລວມມີລະບົບປະກັນສັງຄົມແບບທົວ່

ໄປ, ລະບົບປະກັນໄພ, ລະບົບການຊ່ວຍເຫລືອສັງຄົມ, ລະບົບການເກັບພາສີລາຍໄດ້, ລະບົບ

ການສ້າງ ແລະ ສ່ົງເສີມການມີວຽກເຮັດງານທໍາ.  

10. ໃນການວາງແຜນ ແລະ ຈັດຕ້ັງປະຕິບັດຖານການປົກປ້ອງສັງຄົມ, ບັນດາປະເທດ

ສະມາຊິກຄວນປະຕິບັດດ່ັງນ້ີ: 

(ກ) ມີມາດຕະການໃນການປ້ອງກັນ, ການສ່ົງເສີມ ແລະ ການປະຕິບັດຢ່າງຮັດກຸມ, ມີຜົນປະ

ໂຫຍດ ແລະ ໃຫ້ບໍລິການແກ່ສັງຄົມ; 

(ຂ) ສ່ົງເສີມການສ້າງລາຍຮັບ ແລະ ມີວຽກເຮັດງານທໍາຢູ່ເສດຖະກິດໃນລະບົບ ໂດຍມີນະ

ໂຍບາຍກ່ຽວກັບການຈັດຊ້ືຂອງພາກລັດ, ການໃຫ້ສິນເຊ່ືອ, ການກວດກາແຮງງານ, ນະ

ໂຍບາຍດ້ານຕະຫລາດແຮງງານ ແລະ ການຫລຸດຜ່ອນພາສີ, ລວມທັງການສ່ົງເສີມການ

ສຶກສາ, ການຝຶກອົບຮົມວິຊາຊີບ, ການພັດທະນາສີມືແຮງງານເພ່ືອສ້າງຄວາມອາດສາ    

ມາດໃນການມີວຽກເຮັດງານທໍາ; ແລະ  

(ຄ) ຮັບປະກັນໃຫ້ສອດຄ່ອງກັບນະໂຍບາຍອ່ືນໆເພ່ືອສ່ົງເສີມການມີວຽກເຮັດງານທໍາຢູ່ເສດ 

ຖະກິດໃນລະບົບ, ການສ້າງລາຍຮັບ, ການສຶກສາ, ການອ່ານອອກຂຽນເປັນ, ການຝຶກ

ອົບຮົມວິຊາຊີບ ແລະ ການພັດທະນາສີມືແຮງງານເພ່ືອສ້າງຄວາມອາດສາມາດໃນການມີ

ວຽກເຮັດງານທໍາ ທັງໝົດນ້ີຄືການຫລຸດຜ່ອນຄວາມສ່ຽງ ແລະ ເປັນການຮັບປະກັນການມີ

ວຽກເຮັດ, ການສ້າງຜູ້ປະກອບການ ແລະ ການປະກອບທຸລະກິດທີ່ຍືນຍົງຄົງຕົວ ຕາມ

ຂອບຂອງການເຮັດວຽກທີ່ມີຄຸນຄ່າ ແລະ ເປັນທໍາ. 

11. (1) ບັນດາປະເທດສະມາຊິກຄວນນໍາໃຊ້ຫລາຍວິທກີານເພ່ືອປຸກລະດົມຂົນຂວາຍ

ແຫລ່ງການຊ່ວຍເຫລືອເພ່ືອຮັບປະກັນທຶນຮອນ ແລະ ງົບປະມານທີ່ຈະນໍາໃຊ້ເຂ້ົາໃນການຈັດ 

ຕ້ັງປະຕິບັດຖານການປົກປ້ອງສັງຄົມ ໂດຍພິຈະລະນາການປະກອບສ່ວນຂອງຫລາຍກຸ່ມຄົນ. 

ວິທກີານຄ້ົນຄວ້າຫາແຫລ່ງທຶນອາດຈະເປັນການເກັບພາສີ, ການຫັກຄ່າໃຊ້ຈ່າຍ ຫລື ການຫາ

ລາຍໄດ້. 

 (2)ໃນວິທີການຄ້ົນຄວ້າຫາແຫລ່ງທຶນ, ບັນດາປະເທດສະມາຊິກຄວນພິຈະລະນາ 

ມາດຕະການໃນການຈັດຕ້ັງປະຕິບັດເພ່ືອຫລີກເວັ້ນການຕົວະຍົວະຫລອກລວງ, ການຫລີກລ້ຽງ

ການເສຍພາສີ ແລະ ການທີ່ບ່ໍໄດ້ຮັບການປະກອບສ່ວນເຂ້ົາໃນແຫລ່ງທຶນຕາມການຕົກລົງ. 

12. ຖານການປົກປ້ອງສັງຄົມຄວນໄດ້ຮັບແຫລ່ງທຶນຈາກງົບປະມານແຫ່ງຊາດ. 

ບັນດາປະເທດສະມາຊິກທີ່ບ່ໍມີແຫລ່ງງົບປະມານພຽງພໍອາດຈະສະເໜຂໍີການຮ່ວມມືຈາກ

ສາກົນ ແລະ ການສະໜັບສະໜູນທາງດ້ານງົບປະມານ. 

III. ຍຸດທະສຳດແຫ່ງຊຳດເພ່ືອສົງ່ເສີມກຳນປະກນັສງັຄົມ 

 

13. (1) ບັນດາປະເທດສະມາຊິກຄວນສ້າງ ແລະ ຈັດຕ້ັງປະຕິບັດແຜນຍຸດທະສາດແຫ່ງ

ຊາດຂອງຖານການປົກປ້ອງສັງຄົມໂດຍຜ່ານການປຶກສາຫາລືຂ້ັນສູນກາງ ແລະ ມີຫລາຍ

ພາກສ່ວນໃຫ້ການຮ່ວມມື. ແຜນຍຸດທະສາດແຫ່ງຊາດຄວນປະກອບມີ: 

(ກ) ໃຫ້ບຸລິມະສິດໃນການຈັດຕ້ັງປະຕິບັດຖານການປົກປ້ອງສັງຄົມທີ່ເປັນຈຸດເລ່ີມຕ້ົນ ແລະ 

ເປັນອົງປະກອບພ້ືນຖານຂອງລະບົບປະກັນສັງຄົມແຫ່ງຊາດ ໂດຍສະເພາະປະເທດທີ່ຍັງ 

ບ່ໍທັນມີການຈັດຕ້ັງປະຕິບັດນະໂຍບາຍປະກັນສັງຄົມຂ້ັນຕ່ໍາສຸດ; ແລະ  

(ຂ) ດໍາເນີນການປົກປ້ອງໃຫ້ກ້າວໜ້າສູ່ລະດັບສູງ ໂດຍເຂ້ົາເຖິງຫລາຍໆກຸ່ມຄົນ ເທົ່າທີຈ່ະ

ປະຕິບັດໄດ້ ອີງໃສ່ສະພາບເສດຖະກິດ ແລະ ງົບປະມານຂອງບັນດາປະເທດສະມາຊິກ. 

 (2) ເພ່ືອຈຸດປະສົງຂອງຖານການປົກປ້ອງສັງຄົມ, ບັນດາປະເທດສະມາຊິກຄວນສ້າງ 

ແລະ ພັດທະນາລະບົບປະກັນສັງຄົມໃຫ້ເໝາະສົມ ແລະ ຄົບວົງຈອນ ໂດຍສອດຄ່ອງກັບ

ເປ້ົາໝາຍຂອງນະໂຍບາຍແຫ່ງຊາດ ແລະ ເຊ່ືອມໂຍງໃສ່ນະໂຍບາຍປະກັນສັງຄົມ ແລະ ນະ

ໂຍບາຍອ່ືນໆ ທີ່ກ່ຽວຂ້ອງ. 

14. ໃນການສ້າງ ແລະ ຈັດຕ້ັງປະຕິບັດແຜນຍຸດທະສາດເພ່ືອເສີມຂະຫຍາຍການປະກັນ

ສັງຄົມ, ບັນດາປະເທດສະມາຊິກຄວນເອົາໃຈໃສ່ດ່ັງນ້ີ: 

(ກ) ວາງເປ້ົາໝາຍໂດຍອີງໃສ່ບຸລິມະສິດແຫ່ງຊາດ; 

(ຂ) ຍົກໃຫ້ເຫັນຊ່ອງຫວ່າງ ແລະ ອຸປະສັກໃນການປົກປ້ອງສັງຄົມ; 

(ຄ) ຄ້ົນຄວ້າຫາທາງປິດຊ່ອງຫວ່າງໂດຍມີແບບແຜນທີ່ເໝາະສົມ ແລະ ມີປະສິດທິຜົນ, ເຖິງ

ວ່າຈະໄດ້ຮັບການສະໜູນ ຫລື ບ່ໍໄດ້ຮັບການສະນັບສະໜູນຈາກພາກສ່ວນອ່ືນກ່ໍຕາມ, ກໍ

ພຽງແຕ່ຮ່ວມມືກັບພາກສ່ວນກ່ຽວຂ້ອງທີໄ່ດ້ຮ່ວມງານກັນມາແລ້ວ; 

(ງ) ນໍາເອົານະໂຍບາຍດ້ານຕະຫລາດແຮງງານເຊ່ັນ: ການຝຶກອົບຮົມວິຊາຊີບ ຫລື ວທິີການ

ອ່ືນໆສົມທົບໃສ່ວຽກງານປະກັນສັງຄົມຢ່າງເໝາະສົມ; 

(ຈ) ລະບຸໃຫ້ຊັດເຈນກ່ຽວກັບງົບປະມານ ແລະ ຊັບພະຍາກອນອ່ືນໆທີ່ຕ້ອງການ ລວມທັງ

ໄລຍະເວລາ ແລະ ຂ້ັນຕອນໃນການຈັດຕ້ັງປະຕິບັດເພ່ືອຮັບປະກັນໃຫ້ບັນລຸຕາມເປ້ົາ 

ໝາຍທີ່ວາງໄວ້; ແລະ  

(ສ) ເຜີຍແຜ່ໃຫ້ຫລາຍພາກສ່ວນຮັບຮູ້ ແລະ ມີການປຶກສາຫາລືຮ່ວມກັນກ່ຽວກັບຖານການປົກ

ປ້ອງສັງຄົມ ແລະ ຍຸດທະສາດໃນການເສີມຂະຫຍາຍຖານການປົກປ້ອງສັງຄົມ. 

15. ຍຸດທະສາດໃນການເສີມຂະຫຍາຍຖານການປົກປ້ອງສັງຄົມຄວນແນໃສ່ຜູ້ທີ່ຢູ່ໃນ 

ເສດຖະກິດທັງນອກລະບົບ ແລະ ໃນລະບົບ ພ້ອມທັງຊຸກຍູ້ເຂົາເຈ້ົາຫັນປ່ຽນເຂ້ົາເສດຖະກິດໃນ

ລະບົບໃຫ້ຫລາຍຂ້ຶນ ແລະ ຫລຸດຜ່ອນເສດຖະກິດນອກລະບົບ, ນອກຈາກນ້ີຖານການປົກປ້ອງ

ສັງຄົມຄວນສອດຄ່ອງກັບການຈັດຕ້ັງປະຕິບັດແຜນພັດທະນາເສດຖະກິດ, ສັງຄົມ ແລະ 

ສະພາບແວດລ້ອມຂອງບັນດາປະເທດສະມາຊິກ. 

16. ຍຸດທະສາດໃນການເສີມຂະຫຍາຍຖານການປົກປ້ອງສັງຄົມຄວນເຂ້ົາເຖິງກຸ່ມຜູ້ດ້ອຍ

ໂອກາດ ແລະ ຜູ້ທີ່ຕ້ອງການຄວາມຊ່ວຍເຫລືອພິເສດ. 

17. ໃນການສ້າງລະບົບປະກັນສັງຄົມແບບຄົບວົງຈອນ ທີ່ສອດຄ່ອງກັບເປ້ົາໝາຍ ແລະ 

ບຸລິມະສິດແຫ່ງຊາດ ລວມທັງເງ່ືອນໄຂທາງເສດຖະກິດ ແລະ ງົບປະມານ, ບັນດາປະເທດ

ສະມາຊິກຄວນວາງເປ້ົາໝາຍເພ່ືອສ້າງຜົນປະໂຫຍດກວມເອົາຫລາຍລະດັບໃຫ້ໄດ້ຕາມມາດ 

ຕະຖານເທື່ອລະກ້າວ ໂດຍອີງໃສ່ສົນທິສັນຍາ(ເລກທີ 102), ປີ 1952, ວ່າດ້ວຍ(ມາດຕະຖານ

ຂ້ັນຕ່ໍາ)ຂອງການປະກັນສັງຄົມ, ຫລື ສົນທິສັນຍາ ແລະ ບົດແນະນໍາອ່ືນໆຂອງອົງການແຮງ

ງານສາກົນວ່າດ້ວຍການປະກັນສັງຄົມ. 

18. ບັນດາປະເທດສະມາຊິກຄວນລິເລ່ີມພິຈະລະນາການໃຫ້ສັດຕະຍະບັນ

ແກ່ສົນທິສັນຍາ(ເລກທີ 102), ປີ 1952, ວ່າດ້ວຍ(ມາດຕະຖານຂ້ັນຕ່ໍາ)ຂອງການປະກັນ

ສັງຄົມ ໂດຍອີງໃສ່ສະພາບທີ່ອໍານວຍ. ຍ່ິງໄປກວ່ານ້ັນ, ບັນດາປະເທດສະມາຊິກຄວນພິຈະ

ລະນາການໃຫ້ສັດຕະຍະບັນ ຫລື ຈັດຕ້ັງປະຕິບັດສົນທິສັນຍາ ແລະ ບົດແນະນໍາອ່ືນໆຂອງ

ອົງການແຮງງານສາກົນວ່າດ້ວຍການປະກັນສັງຄົມເພ່ືອເຮັດໃຫ້ລະບົບປະກັນສັງຄົມໄດ້ຮັບ

ການພັດທະນາຕາມມາດຕະຖານສູງຂ້ຶນເລ້ືອຍໆ. 

 

IV. ກຳນຕິດຕຳມ 

 

19. ບັນດາປະເທດສະມາຊິກຄວນຕິດຕາມຄວາມຄືບໜ້າໃນການຈັດຕ້ັງປະຕິບັດຖານ

ການປົກປ້ອງສັງຄົມ ແລະ ຜົນໄດ້ຮັບຕາມຈຸດປະສົງຂອງຍຸດທະສາດໃນການເສີມຂະຫຍາຍ

ຖານການປົກປ້ອງສັງຄົມ ໂດຍອາໄສກົນໄກທີ່ໄດ້ກໍານົດໄວ້ ເຊ່ິງມີອົງການສາມຝ່າຍທີ່ມີຜູ້ຕາງ 

ໜ້າຜູ້ອອກແຮງງານ ແລະ ຜູ້ໃຊ້ແຮງງານເຂ້ົາຮ່ວມ ລວມທັງການປຶກສາຫາລືກັບພາກສ່ວນອ່ືນ

ທີ່ກ່ຽວຂ້ອງ. 

20. ບັນດາປະເທດສະມາຊິກຄວນຈັດປະຊຸມປຶກສາຫາລືລະດັບຊາດເພ່ືອປະເມີນຄວາມ

ຄືບໜ້າໃນການຈັດຕ້ັງປະຕິບັດ ແລະ ທົບທວນຄືນບັນດານະໂຍບາຍ ເພ່ືອປັບປຸງໃຫ້ລະບົບ

ການປະກັນສັງຄົມມີປະສິດທິພາບສູງຂ້ຶນທັງສາຍຕ້ັງ ແລະ ສາຍຂວາງ. 

21. ເພ່ືອຕອບສະໜອງຈຸດປະສົງທີ່ລະບຸໄວ້ໃນຂ້ໍທີ 19, ບັນດາປະເທດສະມາຊິກຄວນ

ເກັບກໍາ, ຮວບຮວມ, ວິເຄາະ ແລະ ເຜີຍແຜ່ຂ້ໍມູນ, ສະຖິຕິ ແລະ ຕົວຊ້ີວັດຜົນໄດ້ຮບັ ອັນທີເ່ຫັນ

ວ່າສົມຄວນ ເຊ່ິງແຍກປະເພດໃຫ້ລະອຽດ ໂດຍສະເພາະ ເພດຍິງ ແລະ ຊາຍ. 

22. ໃນການພັດທະນາ ແລະ ທບົທວນຄືນຈຸດປະສົງ, ອົງປະກອບ ແລະ ວິທກີານເກັບກໍາ

ຂ້ໍມູນ, ສະຖິຕິ ແລະ ຕົວຊ້ີວັດຜົນໄດ້ຮັບໃນການປະກັນສັງຄົມ, ບັນດາປະເທດສະມາຊິກຄວນ

ພິຈະລະນາຂ້ໍແນະນໍາຂອງອົງການແຮງງານສາກົນ ໂດຍສະເພາະ ມະຕິກ່ຽວກັບການພັດທະ 

ນາສະຖິຕິໃນການປະກັນສັງຄົມ ທີໄ່ດ້ຮັບຮອງໃນກອງປະຊຸມໃຫຍ່ສາກົນ ຄ້ັງທີ 9 ຂອງນັກສະ 

ຖິຕິແຮງງານ. 

23. ບັນດາປະເທດສະມາຊິກຄວນສ້າງນິຕິກໍາເພ່ືອຮັບປະກັນ ແລະ ປົກປ້ອງຂ້ໍມູນສ່ວນ

ບຸກຄົນທີເ່ກັບຮັກສາໄວ້ໃນລະບົບຖານຂ້ໍມູນປະກັນສັງຄົມ. 

24. (1) ຮຽກຮ້ອງໃຫ້ບັນດາປະເທດສະມາຊິກຄວນມີການແລກປ່ຽນຂ້ໍມູນ, ປະສົບການ 

ແລະ ວິຊາການກ່ຽວກັບແຜນຍຸດທະສາດ, ນະໂຍບາຍ ແລະ ວິທກີານຈັດຕ້ັງປະຕິບັດໃນການ

ປະກັນສັງຄົມ ຢູ່ແຕ່ລະປະເທດ ລວມທັງຢູ່ຫ້ອງການແຮງງານສາກົນ. 

(2) ໃນການຈັດຕ້ັງປະຕິບັດບົດແນະນໍາສະບັບນ້ີ,  ບັນດາປະເທດສະມາຊິກອາດຈະ

ສະເໜຂໍີການຊ່ວຍເຫລືອຈາກອົງການແຮງງານສາກົນ ແລະ ອົງການຈັດຕ້ັງສາກົນອ່ືນໆທີ່

ກ່ຽວຂ້ອງ ຕາມພາລະໜ້າທີຂ່ອງແຕ່ລະພາກສ່ວນ. 


